LIG]J
Nir. 44/2016

PER DISA NDRYSHIME DHE SHTESA NE LIGJIN NR. 9355, DATE 10.3.2005,
“PER NDIHMEN DHE SHERBIMET SHOQERORE”, TE NDRYSHUAR

Né mbéshtetje té neneve 78 dhe 83, pika 1, t€¢ Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:

NEé ligjin nr. 9355, daté 10.3.2005, “Pér ndihmén dhe shérbimet shogérore”, té ndryshuar,
béhen ndryshimet dhe shtesat si mé poshté:
Neni 1

Né nenin 4 béhen kéto ndryshime dhe shtesa:

1. Pikat 6, 7 dhe 11 ndryshohen si mé poshté:

“6. Bashki/njési administrative” éshté institu-cioni, nén juridiksionin e té cilit subjektet
pérfituese, sipas kétij ligji, ushtrojné té drejtén pér té kérkuar kompensimin e té ardhurave
materiale ose/dhe monetare, té cilat u mungojné plotésisht ose pjesérisht, si dhe shérbime
shogérore.

7. “Administrator shoqgéror” éshté népunési civil 1 organeve té pushtetit vendor, i cili
vleréson, verifikon e administron procesin dhe dokumentacionin pér aplikimin e pérfitimin e
ndihmés ekonomike, pagesés sé aftésisé sé kufizuar dhe ofrimin e shérbimeve shoqérore pér
individét né nevojé, népérmjet pérdorimit té regjistrit elektronik kombétar.

11. “Familje né nevojé” éshté familja qé nuk ka té ardhura ose ka té ardhura té
pamjaftueshme nga programi i mbrojtjes sociale, remitancat, qgiraja, asetet, bujqésia apo té
ardhura té tjera.”.

2. Pika 12 shfuqizohet.

3. Né fund té pikés 13 shtohen fjalét “dhe té familjes né nevojé, sipas pikés 4 t€ nenit
19.”.

4. Né pikén 14, fjalét “pa prindér” shfuqizohen.

5. Pikat 20, 21 dhe 30 shfuqizohen.

6. Pas pikés 31 shtohen pikat 32, 33, 34 dhe 35 me kété pérmbajtje:

“32. “Formula e unifikuar e pikézimit” éshté njé formulé e pranueshmérisé sé familjeve
pér ndihmé ekonomike, duke pérdorur koeficienté dhe ndryshore té pércaktuara qarté, té cilét
dalin nga lidhjet reciproke, objektive, me statusin ekonomik dhe me varfériné.

33. “Vlerésimi biopsikosocial” éshté njé proces vlerésimi i faktoréve té ndryshém dhe té
ndérvarur, té cilét démtojné aftésiné e njé€ individi pér t€ kryer veprimtari té jetés sé pérditshme
dhe pér té€ marré pjesé né shoqéri né kushte té barabarta me té tjerét. Kéta faktoré jané: struktura
trupore, funksionet trupore e psikologjike, si dhe faktoré personalé, shogéroré, ekonomiké dhe
kulturoré.

34. “Komisioni shumédisiplinor i vlerésimit té aftésisé sé kufizuar” éshté njé ekip i
pérzgjedhur, me mjek dhe punonjés social/psikolog, té cilét jané t€ punésuar prané drejtorisé
rajonale t€ Shérbimit Social Shtetéror dhe jané pérgjegjés pér procesin e vlerésimit biopsikosocial
té aplikuesve pér pérfitimet pér shkak té aftésisé sé kufizuar, bazuar né dokumentet e pérgatitura
nga mjekét, informacionin e marré nga intervistat e zhvilluara dhe verifikimin e informacionit me
institucione té tjera.

35. “Ri/integtimi social” éshté térésia e veprimtarive té integruara né pagesa dhe
shérbime, qé synojné fuqizimin ekonomik té pérfituesve té ndihmés ekonomike népérmjet
punésimit.”.



Neni 2
Neni 6 ndryshohet si mé poshté:
“Neni 6

Pérfituesit e shérbimeve shoqérore jané fémijét, té rinjté, deri né moshén 25 vjeg, té
moshuarit, personat me aftési té kufizuar, graté, vajzat né nevojé, azilkérkuesit e mitur, té
pashoqéruar, pér efekt té pérfitimit t€ shérbimit té kujdestarisé, sipas pércaktimeve té nenit 15, té
kétij ligji, si dhe té gjithé ata q€ jané né rrezik t€ béjné pjesé né grupet né nevojé.”.

Neni 3

Né nenin 10 béhen kéto ndryshime:

1. Pika 1 ndryshohet si mé poshté:

“1. Ndihma ekonomike éshté njé pagesé e kufizuar né kohé, qé jepet né formén e njé
shpérblimi mujor né leké, pér kategorité e pércaktuara né nenin 5 té kétij ligji. Kufizimi né kohé i
ndihmés ekonomike béhet sipas pércaktimeve me vendim té Késhillit t€ Ministrave. Masat
pérjashtuese nga skema e ndihmés ekonomike pér familjet, té€ cilat nuk zbatojné kérkesat e
legjislacionit né fuqi, pércaktohen me vendim té Késhillit té€ Ministrave.

Kriteret e pérfitimit té ndihmés ekonomike vlerésohen sipas nevojave dhe mbajné
parasysh gjendjen e varférisé, té cilat vlerésohen bashkérisht, duke u dhéné pesha specifike té
qarta, objektive e transparente, si pjesé e njé formule té pikézuar. Kriteret dhe detajet e formulés
pércaktohen me vendim té Késhillit t&¢ Ministrave.”.

2. Pas pikés 1 shtohet pika 1/1 me kété pérmbajtje:

“1/1. Rishikimi i parametrave t€ programeve té ndihmés ekonomike, duke pétfshiré
rishikimin e kritereve té vlerésimit pér ndihmén dhe aftésiné e kufizuar dhe pérditésimin e
formulés sé unifikuar t€ pikézimit, e cila ndihmon né pércaktimin e kritereve té pranueshmérisé
sé¢ familjeve pér pérftimin e ndihmés ekonomike, bazuar né ndryshimin e nivelit té varférisé né
vend, realizohet nga autoriteti shtetéror pérgjegjés pér ndihmén dhe shérbimet shogérore.”.

3. Pika 3 shfuqgizohet.

4. Pika 6 ndryshohet si mé poshté:

“6. Masa mujore e ndihmés ekonomike, sipas strukturés sé familjes, procedurave,
dokume-ntacionit dhe kritereve qé duhet té plotésojné familjet dhe individét né nevojé pér
pérfitimin e ndihmés ekonomike, pércaktohet me vendim té Késhillit t&¢ Ministrave.”.

Neni 4

Né nenin 11, pika 2 ndryshohet si mé poshté:

“2. Pérfituesve, té klasifikuar me vendim t&¢ KMCAP-it né grupet e aftésisé sé kufizuar, u
ndérpritet pagesa pas 48 muajve punésimi. Procedurat né rastet e rikthimit né skemén e pérfitimit
té pagesés sé aftésisé sé kufizuar pércaktohen me vendim té Késhillit t€ Ministrave.”.

Neni 5

Né nenin 19 béhen ndryshimet si mé poshté:

1. Fjalia e paré dhe pika 1 ndryshohen si mé poshté:

“Ndihma ekonomike, qé pérfitojné familjet dhe individét né nevojé, éshté e ploté.

1. Ndihmé ekonomike té ploté pérfitojné familjet ose individét qé nuk kané té ardhura
ose kané té ardhura t€ pamjaftueshme nga programi i mbrojtjes sociale, remitancat, giraja, asetet,
bujqésia apo té ardhura té tjera.”.

2. Pikat 2 dhe 3 shfuqizohen.

Neni 6



NEé nenin 20 béhen kéto ndryshime dhe shtesa:

1. Pika 1 ndryshohet si mé poshté:

“1. Ndihma ekonomike shpérndahet njé heré né muaj, me vendim té strukturave rajonale
té Shérbimit Social Shtetéror. Bashkia/njésia administrative njofton kérkuesit pér pérfitimin e
ndihmés ekonomike brenda 24 oréve nga martja e njoftimit pér vendimin e drejtorisé rajonale té
Shérbimit Social Shtetéror, népérmjet publikimit té tij, dhe kryen veprimet financiare pér
pagesén.”.

2. Pas pikés 1 shtohet pika 1/1 me kété pérmbajtje:

“1/1. Pagesa e personave me aftési té kufizuar shpérndahet njé heré né muaj, me vendim
té késhillit bashkiak.”.

Neni 7
Neni 21 ndryshohet si mé poshté:
“Neni 21

Késhilli bashkiak ka té drejté té miratojé dhénien e ndihmés ekonomike pér familjet
aplikuese, té cilat nuk jané shpallur pérfituese nga sistemi i pikézimit, bazuar né vlerésimin social-
ekonomik, té kryer nga administratori shoqéror. Kéto familje né nevojé do té trajtohen nga fondi
i kushtézuar pér bllok-ndihmén ekonomike deti né 6 pér qind dhe/ose me fonde té buxhetit
vendor, sipas pércaktimeve qé do té béhen nga ministri pérgjegjés pér ¢éshtjet sociale.”.

Neni 8
Neni 25 shfuqizohet.

Neni 9
NEé nenin 26, pikat 2 dhe 3 shfuqgizohen.

Neni 10

Né nenin 27 béhen ndryshimet si mé poshté:

1. Né pikén 2, fjalét “Statusi i Shérbimit Social Shtetéror” zévendésohen me fjalét
“Organizimi dhe funksionimi i Shérbimit Social Shtetéror”.

2. Pikat 3 dhe 4 shfugizohen.

3. Né pikén 5 béhen kéto shtesa:

a) Né shkronjén “c”, pas fjalés “pércaktimin” shtohet shtohen fjalét “dhe miratimin”.

b) Pas shkronjés “dh” shtohet shkronja “e” me kété pérmbajtje:

“e) kontrollin e veprimtarisé e t€ zbatimit té legjislacionit né strukturat dhe institucionet né
varési té tij dhe prané pushtetit vendor, pér ndihmén dhe shérbimet shoqgérore. Procedura e kryerjes
s¢ kontrollit pércaktohet me vendim t€ Késhillit t€¢ Ministrave.”.

Neni 11
Pas nenit 27 shtohet neni 27/1 me kété pérmbajtje:
“Neni 27/1

Strukturat rajonale t€ Shérbimit Social Shtetéror, pér ndihmén eckonomike, kané kéto
pérgjegjést:

1. Verifikimin e té dhénave té regjistruara nga administratori shoqéror né regjistrin kombétar
clektronik té t€ dhénave dhe né autoritetet shtetérore pérgjegjése pér familjet/individét né nevojé, té
cilét jané propozuar me vendim t€ késhillit bashkiak, g€ té trajtohen me ndihmé ekonomike.

2. Vendimmarrtjen pér:

a) caktimin e familjes/individéve né nevojé, pérfitues t€ ndihmés ekonomike, qé



plotésojné kriteret e pércaktuara me vendim té€ Késhillit t&¢ Ministrave, si dhe masén e pérfitimit té
tyre. Pér familjen né proces zgjidhjeje martese, kur nuk ka ende njé vendim té formés sé preré, masa e
pérfitimit caktohet e ndaré pér té dy bashkéshortét;

b) refuzimin e kérkesés pér caktimin e pérfitimit t€ ndihmés ekonomike, pér
familjet/individét né nevojé, té cilét nuk plotésojné kriteret e pércaktuara me vendim té Késhillit té
Ministrave.

3. Dérgimin e vendimit, pér rastet e parashikuara né shkronjat “a” e “b”, té pikés 2, t€ kétij
neni, kryetarit t€ bashkisé:

a) pér t€ njoftuar kérkuesit pér pérfitimin e ndihmés ekonomike;

b) pér té kryer veprimet financiare pér pagesén, pér pérfituesit e ndihmés ekonomike.”.

Neni 12

Né nenin 29 béhen kéto ndryshime:

1. Pika 1 ndryshohet si mé poshté:

“1. Metr vendimin pér propozimin g€ familja/ individét né nevojé té trajtohen me ndihmé
ckonomike dhe parashikon masén pérkatése t€ pérfitimit. Ky vendim i pércillet menjéheré, zyrtarisht,
strukturés rajonale t€ Shérbimit Social Shtetéror.”.

2. Pikat 7,9, 10 dhe 11 shfuqizohen.

Neni 13

Pas nenit 30 shtohet neni 30/1 me kété pérmbajtje:
“Neni 30/1

Struktura pérgjegjése pér shérbimet sociale né bashki, pér efekt té ndihmés ekonomike dhe
pagesave té€ aftésisé s¢ kufizuar, kryen kéto detyra:

1. Harton projektvendimin pér familjet/ individét né nevojé, nén juridiksionin e
bashkisé, pér trajtim me ndihmé ekonomike dhe pérllogarit fondin pér mbulimin e tyre.

2. Paraget né késhillin bashkiak projektvendimin pér propozimin pér familjet/individét
né nevojé qé do t€ trajtohen me ndihmé ekonomike dhe masén e pétfitimit pér kéto familje/individé
né nevojé.

3. Harton projektvendimin pér pérfituesit e pagesave té aftésisé sé kufizuar;

4. Harton kérkesén pér buxhetin dhe projektbuxhetin pér vitin pasardhés pér ndihmén
ckonomike dhe pagesat pér personat me aftési té kufizuar.

5. Grumbullon dhe pérgatit informacione e statistika, té cilat 1 dérgon prané strukturave

rajonale té Shérbimit Social Shtetéror, mban regjistrin e pérfituesve dhe ndjek shpenzimet pér
ndihmén ekonomike, pagesén e personave me aftési t€ kufizuar.”.

Neni 14

Né nenin 31 béhen kéto ndryshime:

1. Shkronjat ‘b dhe “c” ndryshohen si mé poshté:

“b) té verifikojné gjendjen shogérore e ekonomike t€ familjeve qé trajtohen me ndihmé
ckonomike dy heré né vit dhe, pér familjet g€ shpallen pérfituese pér heré t€ paré, verifikimi i paré té
kryhet brenda tre muajve;

¢) t€ paragesin prané strukturés pérgjegjése pér shérbimet shoqgérore né bashki té¢ dhénat pér
familjet/individét né nevojé, g€ kané aplikuar pér ndihmé ekonomike, personat me aftési t€ kufizuar
dhe personat ¢ do t€ trajtohen me shérbime t€ pérkujdesjes shogérore;”.

2. Né shkronjén “¢”, né fund té fjalisé shtohen fjalét “si edhe té administrojé kété
dokumentacion”.

3. Shkronjat “d” dhe “dh” shfugizohen.

4. Pas shkronjés “gj”” shtohen shkronjat “h”, “1”” dhe “” me kété pérmbajtje:

“h) t€ hedhin né regjistrin elektronik kombétar t€ dhénat e deklaruara nga aplikuesit pér



ndihmé ekonomike;

1) t€ kontribuojné né procesin e hartimit t€ projektvendimit pér propozimin qé familja
/individét né nevojé té trajtohen me ndihmé ekonomike si dhe t€ listés sé¢ personave me aftési té
kufizuar;

j) té raportojné prané bashkisé té dhéna statistikore pér numrin dhe fondin pér familjet
/individét pétfitues t€ ndihmés ekonomike dhe pagesave té aftésisé sé kufizuar.”.

Neni 15
Neni 36 ndryshohet si mé poshté:
“Neni 36

Ministria pérgjegjése pér ¢éshtjet e ndihmés dhe shérbimeve shogérore transferon ¢do dy
muaj fondin e bllok-ndihmés ekonomike né bashki.”.

Nenit 16

NEé nenin 41, pika 1, fjalia e paré ndryshohet si mé poshté:
“Shkeljet e detyrimeve té pércaktuara né nenet 27/1, 30/1 dhe 31, t€ kédj ligji, dhe t€ akteve
nénligjore né zbatim té tij, kur nuk pérbéjné vepér penale:”.

Neni 17
Neni 41/1 ndryshohet si mé poshté:
“Neni 41/1
Ankimi
1. Aplikuesi pér pérfitimin e ndihmés ekonomike, kur gjykon se vendimi zyrtar 1 organit

pérkatés éshté i padrejté, mund t€ paragesé ankesé, me shktim, prané bashkisé/njésisé administrative,
brenda 10 ditéve kalendarike nga martja e njoftimit. Struktura vendore shqyrton ankesén dhe njofton,
me shkrim, ankuesin, brenda 7 ditéve kalendarike nga martja e ankesés.

2. Aplikuesi pér pérfitimin e ndihmés ekonomike ka t€ drejté té€ paragesé ankesé me
shkrim prané strukturés rajonale t€ Shérbimit Social Shtetéror, brenda 10 ditéve kalendarike nga
martja e pérgjigjes nga struktura vendore, pas ezaurimit t€ ankimit, té pércaktuar né pikén 1 té kétij
neni.

3. Struktura rajonale e Shérbimit Social Shtetéror, pas shqyrtimit dhe verifikimit té
ankesave, njofton me shkrim té interesuarin dhe njésiné e vetéqeverisjes vendore brenda 10 ditéve
pune, nga martja e ankesés.

4, Aplikuesit pér pérfitimin e ndihmés ekonomike dhe personat me aftési té kufizuar,
qé pretendojné se u éshté shkelur dhe/ose mohuar njé e drejté ligjore, gézojné t€ drejtén pér té
ngtitur padi né gjykaté, né pérputhje me pércaktimet e béra né ligjin nr. 49/2012 “Pér organizimin
dhe funksio-nimin e gjykatave administrative dhe gjykimin e mosmarréveshjeve administrative.”.

Neni 18
Neni 42 ndryshohet si mé poshté:

“Neni 42
Dispozita kalimtare

1. Pérdorimi i regjistrit elektronik kombétar t€ t€ dhénave pér aplikuesit dhe pérfituesit e
pagesés sé aftésisé s€ kufizuar dhe t€ shérbimeve té pérkujdesjes shoqgérore do té pilotohet né njésité
e vetéqeverisjes vendore, té pércaktuara nga Késhilli i Ministrave.

2. Pér njésité e vetéqeverisjes vendore, né t€ cilat nuk do té kryhet pilotimi, do té€ zbatohet
legjislacioni né fuqi pér aftésiné e kufizuar dhe shérbimet shoqgérore.”.



Neni 19
Nenet 42/1 dhe 42/2 shfuqizohen.
Neni 20

Shtohen nenet 42/3, 42/4 dhe 42/5 me kété pérmbajtje:
“Neni 42/3

Né njésité e vetéqgeverisjes vendore, né té cilat do té kryhet pilotimi i regjistrit elektronik
kombétar dhe modeli biopsikosocial i vlerésimit t€ aftésisé sé¢ kufizuar me grup/komision vlerésimi
shumé-disiplinor, pér t€ gjithé personat, té cilét kérkojné té vlerésohen/rivlerésohen pér aftésiné e
kufizuar, do t€ ndigen kéto procedura:

1. Kérkesa dhe dokumentacioni pér vlerésimin e aftésisé sé kufizuar paraqiten prané zyrés sé
vlerésimit t€ aftésisé sé kufizuar, né drejtoriné rajonale t€ Shérbimit Social Shtetéror, e cila hedh t&
dhénat e aplikuesit né regjistrin elektronik kombétar, administron dokumentacionin, kryen
verifikimin dhe vlerésimin e individéve dhe merr vendimin pér aftésiné e kufizuar.

2. Drejtoria rajonale e Shérbimit Social Shtetéror pajis me dokumentin pérkatés personin me
aftési t€ kufizuar dhe i dérgon kryetarit t€ bashkisé vendimin pérfundimtar pér té gjithé pérfituesit e
pagesés sé aftésisé sé kufizuar, pér t€ kryer veprimet financiare.

3. Masa, kriteret, procedurat dhe dokume-ntacioni pér vlerésimin dhe pérfitimin e aftésisé sé
kufizuar dhe ndihmeésit personal, si dhe strukturat pérgjegjése dhe detyrat e tyre pércaktohen me
vendim té€ Késhillit t¢ Ministrave.

Neni 42/4

1. Regjistri elektronik kombétar pér aplikuesit dhe pérfituesit e shérbimeve shoqgérore do té
pilotohet né njésité e vetéqeverisjes vendore, sipas pércaktimeve me vendim té€ Késhillit té Ministrave.
2. Kiiteret, procedurat dhe dokumentacioni pér pérfitimin e shérbimeve shoqérore
pércaktohen me vendime té Késhillit t¢ Ministrave.
Neni 42/5

1. Familjet/individét pérfitues t€ ndihmés ekonomike, t€ pércaktuar né nenin 5, t€ kétj ligji,
t€ cilét jané né moshé pune, pérfshihen né programe t€ ri/integrimit social.

2. Kiiteret, procedurat dhe dokumentacioni qé duhet té plotésojné personat qé do té
pétfshihen né programe t€ ri/integtimit social pércaktohen me vendim t€ Késhillit t€ Ministrave.

3. Miratimi i programeve t€ ri/integrimit social béhet me vendim & Késhillit t¢ Ministrave.”.

Neni 21

Kudo né ligj, emértimi “Késhilli i Bashkis¢/ Komunés” zévendésohet me emértimin
“Késhilli bashkiak”; emértimi “komuné” zévendésohet me emértimin “njési administrative”;
emértimet “Njési e geverisjes vendore” dhe “organe té qeverisjes vendore” zévendésohen me
emértimin “Njési e vetéqgeverisjes vendore”.

Neni 22

Ky ligj hyn né fuqi 15 dité pas botimit né Fletoren Zyrtare dhe i fillon efektet nga data 1
shtator 2016.

Miratuar né datén 21.4.2016

Shpallur me dekretin nr. 9578, daté 5.5.2016, té Presidentit t&€ Republikés sé¢ Shqipérisé,
Bujar Nishani

